
Natur a rheswm am adrodd

Er mwyn cydymffurfio & rheoliadau a gyhoeddwyd o dan Ddeddf Llywodraeth Leol 2003 a gyda Chynllun
Dirprwyo Rheoli Trysorlys y Cyngor ar gyfer 2022/23 (Atodiad 8 o Ddatganiad Strategaeth Rheoli
Trysorlys 2022/23). Yn unol &'r Cynllun Dirprwyo, bydd yr adroddiad hwn yn cael ei gyflwyno i'r Pwyligor

Gwaith ac yna’r Cyngor llawn ar 6l i'r Pwyllgor hwn graffu arno.

Cyflwyniad

Yn unol & rheoliadau a gyhoeddwyd o dan Ddeddf Llywodraeth Leol 2003, mae’n ofynnol i'r Cyngor
lunio adolygiad rheoli trysorlys blynyddol o’i weithgareddau a’r dangosyddion darbodus a thrysorlys
gwirioneddol ar gyfer 2022/23. Mae'r adroddiad hwn yn bodloni gofynion Cod Ymarfer CIPFA ar
Reoli Trysorlys (y Céd) a Chéd Darbodus CIPFA ar gyfer Cyllid Cyfalaf mewn Awdurdodau Lleol (y
Cod Darbodus).

Yn ystod 2022/23, y gofynion adrodd sylfaenol oedd y dylai’r Cyngor llawn dderbyn yr adroddiadau
a ganlyn:-

o strategaeth flynyddol ar gyfer y trysorlys cyn i'r flwyddyn gychwyn (derbyniwyd ar 10 Mawrth
2022);

e adroddiad diweddaru canol blwyddyn ar y trysorlys (derbyniwyd ar 9 Mawrth 2023);

e adolygiad blynyddol wedi i'r fliwyddyn ddod i ben yn disgrifio’r gweithgareddau o gymharu &'r
strategaeth (yr adroddiad hwn).

Mae’r amgylchedd rheoleiddio yn gosod cyfrifoldeb ar Aelodau i adolygu a chraffu ar bolisi a
gweithgareddau rheoli trysorlys. Mae’r adroddiad hwn, felly, yn bwysig yn hynny o beth gan ei fod
yn darparu manylion am y sefylifa alldro ar gyfer gweithgareddau trysorlys ac mae’n tynnu sylw at
gydymffurfiaeth & pholisiau’r Cyngor a gymeradwywyd yn flaenorol gan Aelodau.

Mae’r Cyngor hwn yn cadarnhau ei fod wedi cydymffurfio &r gofyniad o dan y Céd bod rhaid i'r
Pwyllgor Llywodraethu ac Archwilio graffu ymlaen llaw ar bob un o’r adroddiadau rheoli trysorlys
uchod cyn eu cyflwyno i'r Cyngor llawn. Rhoddwyd hyfforddiant i Aelodau ar faterion rheoli’r trysorlys
ar 14 Medi 2022 er mwyn cefnogi rol sgriwtini yr aelodau.

Mae’r Swyddog Adran 151 yn cadarnhau mai dim ond at ddibenion cyfalaf y benthycwyd ac na
aethpwyd y tu hwnt i’r terfyn benthyca statudol (y terfyn awdurdodedig).

Hefyd, mae’r adroddiad yn nodi’r canlyniadau canlynol ym mlwyddyn ariannol 2022/23:-

e Ffactorau allanol — gan gynnwys adolygiad o’r economi, perfformiad cyfraddau llog yn ystod
y flwyddyn ac effaith Covid19;

e Ffactorau mewnol — gan gynnwys perfformiad gwariant cyfalaf, yr effaith ar y cronfeydd wrth
gefn a balansau arian parod, archwaeth risg o ran buddsoddiadau, y benthyciadau a
gymerwyd gan y Cyngor a’r effaith ar y Gofyniad Cyllido Cyfalaf (GCC);



2.

Y Strategaeth Rheoli Trysorlys yn 2022/23 — gan gynnwys rheoli dyledion y Cyngor,
gweithredu’r polisi Darpariaeth Refeniw Isaf (MRP) newydd, a benthyciadau a
buddsoddiadau’r Cyngor yn ystod y flwyddyn;

Rheoli’r Trysorlys — beth yw’r Dangosyddion Darbodus a sut y cant eu mesur;
Cymharu’r Dangosyddion Darbodus — cymharu’r Dangosyddion Darbodus gwirioneddol
gyda’r rhagolygon ar ddechrau’r flwyddyn;

Edrych ymlaen at 2023/24 a thu draw i hynny; a’r

Casgliad.

Adolygiad o’r Flwyddyn — Ffactorau Allanol

2.1 Cyfraddau Llog — Erbyn mis Mawrth 2022, roedd Cyfradd y Banc wedi gorffen ar 0.75%.

2.2

Cynyddodd Cyfradd y Banc yn gyson trwy gydol 2022/23, gan ddechrau ar 0.75% a gorffen ar
4.25%.

Yr Economi - y Deyrnas Unedig - Yn erbyn cefndir o bwysau chwyddiant ystyfnig, llacio
cyfyngiadau Covid yn yr economiau mwyaf datblygedig, ymosodiad Rwsia ar Wcrain, ac
amryw o bolisiau gwahanol Llywodraeth y DU, nid yw'n syndod bod cyfraddau llog y DU wedi
bod yn gyfnewidiol ar draws y gromlin, o Gyfradd y Banc i gynnyrch gilt 50 mlynedd, ar gyfer
y cyfan o0 2022/23.

Yn Chwarter 2 2022, gwelwyd twf o + 0.1% g/q yng Nghynnyrch Gros Domestic (GDP) y DU
ond cafodd hyn ei wyrdroi'n gyflym yn y trydydd chwarter, er y gellir dweud mai Gwyl y Banc
ychwanegol yn sgil marwolaeth y Frenhines sydd i gyfri am rywfaint o'r gostyngiad yn y GDP.
Roedd GDP Chwarter 4 yn gadarnhaol ar 0.1% g/qg. Yn fwy diweddar, ym mis lonawr gwelwyd
cynnydd o 0.3% m/m mewn GDP wrth i nifer y streiciau leihau o'i gymharu & mis Rhagfyr.
Hefyd, roedd y gwytnwch o ran gweithgaredd ar ddiwedd 2022, yn rhannol, oherwydd cynnydd
o 1.3% g/qg mewn incwm gwario gwirioneddol cartrefi. Roedd rhan fawr o hynny yn
adlewyrchu'r taliadau gwerth £5.7bn a dderbyniwyd gan aelwydydd oddi wrth y llywodraeth o
dan y Cynllun Cymorth Biliau Ynni.

Serch hynny, cododd chwyddiant CPI i'r hyn a ddylai fod yn ddarlleniad brig 0 11.1% ym mis
Hydref, er y bydd y gobaith am ostyngiadau sylweddol o'r lefel hon yn dibynnu'n fawr ar
symudiadau yn y marchnadoedd nwy a thrydan, yn ogystal &'r ffactorau yn ymwneud &’r
cyflenwyr sy'n effeithio ar brisiau bwyd. At ei gilydd, mae'r rhan fwyaf o sylwebyddion yn
disgwyl i'r mesur CPI o chwyddiant ostwng i tua 4% erbyn diwedd 2023. Ym mis Chwefror
2023, roedd y CPI yn 10.4%.

Bu gostyngiad yng nghyfradd diweithdra'r DU trwy gydol 2022 i'r lefel isaf ers 48 mlynedd, sef
3.6%, a hyn er gwaethaf cynnydd net o tua 500k o ran ymfudo. Fodd bynnag, erys y ffaith,
gyda llawer o gyfranogwyr economaidd wedi'u cofrestru'n sal yn y tymor hir, bod gweithlu'r DU
wedi crebachu tua 500k yn y flwyddyn hyd at fis Mehefin. Heb gynnydd yng nghyfradd
cyfranogiad y gweithlu llafur, mae'n anodd gweld sut y bydd economi'r DU yn gallu tyfu a
ffynnu, a gyda chynnydd cyflogau ar gyfartaledd dros 6% bydd yr MPC yn pryderu y bydd
chwyddiant cyflog yr un mor anwadal & chyflenwadau bwyd (i fyny 18.3% y/y ym mis Chwefror
2023) ac ynni sy’n cael ei effeithio ers ymosodiad Rwsia ar Wcrain ar 22 Chwefror 2022.

Yny cyfamser, yn dilyn y gystadleuaeth am arweinyddiaeth y Blaid Geidwadol, daeth Liz Truss
yn Brif Weinidog am saith wythnos gythryblus trwy fis Medi a Hydref. Yn syml, nid oedd y
marchnadoedd yn hoffi'r polisiau torri trethi a gwariant trwm heb eu cyllido a gyflwynwyd gan
ei Changhellor, Kwasi Kwarteng, a pharhaodd eu teyrnasiad prin saith wythnos cyn i'r Prif
Weinidog Rishi Sunak a'r Canghellor Jeremy Hunt gymryd eu lle. Fe wnaeth Datganiad yr
Hydref ar 17 Tachwedd arwain at dynhau cyllidol net o £55bn, er bod llawer o'r "gwaith
penodol" wedi'i adael i'r Senedd nesaf ei gyflawni. Fodd bynnag, roedd y marchnadoedd yn
hoffi't hyn a glywsant, ac mae cynnyrch gilt y DU wedi gwyrdroi'r cynnydd a welwyd o dan
denantiaid blaenorol Rhif 10/11 Stryd Downing, er eu bod yn parhau i fod yn uwch, yn unol ag
economiau datblygedig yn gyffredinol.



Fel y nodwyd uchod, nid oedd y GDP yn uchel trwy gydol 2022/23, er bod y Mynegeion
Rheolwr Prynu Cyfansawdd diweddaraf ar gyfer y DU, yr UD, EZ a China i gyd wedi synnu ar
yr ochr orau, gan gofrestru sgoriau arolwg ychydig yn uwch na 50 (mae is yn awgrymu bod
economiau’'n crebachu, ac mae uwch yn awgrymu eu bod yn ehangu). Mae’n dal yn aneglur
p'un a yw hynny'n golygu y bydd dirwasgiad bas, neu waeth, yn cael ei osgoi. Yny pen draw,
bydd yr MPC eisiau gweld tystiolaeth berthnasol o ostyngiad mewn pwysau chwyddiant a llacio
mewn marchnadoedd llafur. Yn realistig, mae hynny'n ganlyniad annhebygol heb fod
diweithdra’n codi a setliadau cyflog yn gostwng o'u lefelau presennol. Ar hyn o bryd, roedd y
cynnydd mwy mewn cyflogaeth yn cadw'r gyfradd ddiweithdra ILO yn ddisymyd ar 3.7% ym
mis lonawr. Hefyd, er bod nifer y swyddi gwag wedi gostwng am y nawfed mis yn olynol ym
mis Chwefror, fe wnaethant aros tua 40% yn uwch na'r lefelau cyn y pandemig.

Mae ein dadansoddwyr economaidd, Capital Economics, yn disgwyl i GDP gwirioneddol
grebachu oddeutu 0.2% g/q yn Chwarter 1 a rhagwelir dirwasgiad eleni sy'n cynnwys cwymp
o’r brig i'r gwaelod o 1.0% mewn GDP go iawn. Mae'r £ wedi aros yn gadarn yn ddiweddar,
gan godi o'r lefel isaf erioed 0 $1.035, ar y dydd Llun yn dilyn "digwyddiad cyllidol" llywodraeth
Truss, i $1.23. Er gwaethaf perfformiad gwell y £ yn ddiweddar, yn 2023 mae'n debygol y bydd
newid sylweddol o ran tai gan fod morgeisi cyfradd sefydlog wedi symud dros 4.5% ac mae
fforddiadwyedd wedi'i wasgu er bod toriadau Treth Stamp arfaethedig yn dal yn eu lle.

3. Adolygiad o’r Flwyddyn — Ffactorau Mewnol

3.1 Gwariant a Chyllid Cyfalaf 2022/23 — Mae’r Cyngor yn mynd i wariant cyfalaf ar asedau tymor
hir. Gellir cyllido’r gweithgareddau hyn naill ai:-

° Ar unwaith trwy adnoddau cyfalaf neu refeniw (derbyniadau cyfalaf, grantiau cyfalaf,
cyfraniadau refeniw ac ati), nad yw’'n cael unrhyw effaith ar angen y Cyngor i fenthyca;
neu

° Trwy fenthyca: os nad oes digon o gyllid ar gael, neu os penderfynir peidio a defnyddio
adnoddau, bydd y gwariant cyfalaf yn arwain at yr angen i fenthyca.

Mae’r gwariant cyfalaf gwirioneddol yn un o’r dangosyddion darbodus angenrheidiol. Mae’r
tabl isod yn dangos y gwir wariant cyfalaf a sut y cyllidwyd hyn:-

Amcangyfrif Gwirioneddol
2022/23 2022/23
(E’'m) (E’'m)
Gwariant cyfalaf o'r Gronfa Gyffredinol 40 30
Gwariant Cyfalaf o'r CRT 15 11
Cyfanswm Gwariant Cyfalaf 55 41
Cronfa Gyffredinol a gyllidwyd yn y flwyddyn gan 19 19
Grantiau a Chyfraniadau
CRT a gylidwyd yn y flwyddyn gan Grantiau a 3 4
Chyfraniadau
Cronfa Gyffredinol a gyllidwyd yn y flwyddyn gan 8 3
Adnoddau’r Cyngor
CRT a gyllidwyd yn y flwyddyn gan Adnoddau’r Cyngor 10 7
Gwariant cyfalaf o’r Gronfa Gyffredinol a gyllidwyd trwy 13 8
fenthyca
Gwariant cyfalaf o’'r CRT a gyllidwyd trwy fenthyca 2 0

Y prif reswm am y tanwario oedd y tanwariant mawr yn erbyn y prosiectau a restrir isod:-



Cynllun

Tanwariant
£'m

Sylwadau

Adnewyddu
adeiladau ysgol

1.186

Yn rhan olaf 2022/23, dyfarnwyd £1.189m o gyllid grant
ychwanegol i'r Awdurdod ar gyfer gwaith cynnal a chadw
cyfalaf ysgolion. Defnyddiwyd y cyllid grant i gyllido
gwariant cyfalaf ar adeiladau addysg yn 2022/23, yn lle
cyllid o adnoddau'r Awdurdod ei hun. Bydd y cyllid a
arbedir gan yr Awdurdod o'r grant hwn nawr yn cael ei
ddefnyddio i gyllido gwaith cyfalaf ysgolion yn 2023/24.

Prydau Ysgol
am Ddim

0.600

Yn rhan olaf 2022/23, dyfarnwyd £0.832m o gyllid grant
ychwanegol i't Awdurdod ar gyfer ysgolion ar gyfer
cyflwyno’r cynllun paratoi prydau ysgol am ddim.
Defnyddiwyd y cyllid grant i gyllido cynlluniau cyfalaf a
benderfynwyd yn lleol yn 2022/23, yn lle cyllid o
adnoddau'r Awdurdod ei hun. Roedd £0.013m o wariant
hefyd yr oedd yr Awdurdod yn ystyried yn wariant
refeniw, er ei fod yn gymwys yn unol & thelerau'r grant,
felly, trosglwyddwyd £0.013m o'r cyllid hwn i refeniw,
oedd yn golygu bod y gyllideb gyfalaf yn £0.819m. Bydd
y cyllid a arbedir gan yr Awdurdod o'r grant hwn nawr yn
cael ei ddefnyddio i gyllido gwaith paratoi prydau ysgol
am ddim yn 2023/24.

Grant Ysgolion
Bro

0.451

Yn 2022/23, dyfarnwyd £0.476m o gyllid grant i'r
Awdurdod i gefnogi prosiectau ymarferol ar raddfa fach
a chanolig i agor ysgolion y tu allan i'r oriau traddodiadol,
yn benodol i addasu ac agor ysgolion yn ddiogel y tu
allan i oriau traddodiadol, er mwyn i gymuned allu
defnyddio’r cyfleusterau presennol. Ychydig iawn o
wariant a gafwyd yn 2022/23 ac, oherwydd amseriad y
cyllid, roedd disgwyl it cynllun danwario yn unol ag
adroddiadau monitro blaenorol.

Defnyddiwyd y cyllid grant i gyllido cynlluniau cyfalaf a
benderfynwyd yn lleol yn 2022/23, yn lle cyllid o
adnoddau'r Awdurdod ei hun. Roedd £0.025m o wariant
hefyd yr oedd yr Awdurdod yn ystyried yn wariant
refeniw, er ei fod yn gymwys yn unol & thelerau'r grant,
felly, trosglwyddwyd £0.025m o'r cyllid hwn i refeniw,
oedd yn golygu bod y gyllideb gyfalaf yn £0.451m. Bydd
y cyllid a arbedir gan yr Awdurdod o'r grant hwn nawr yn
cael ei ddefnyddio i gyllido prosiectau Ysgolion Bro yn
2023/24.

Grant
Anghenion
Dysgu
Ychwanegol
(ADY)

0.436

Yn 2022/23, dyfarnwyd £0.476m o gyllid grant i'r
Awdurdod i gefnogi dysgwyr ag ADY. Ychydig iawn o
wariant a gafwyd yn 2022/23 ac, oherwydd amseriad y
cyllid, roedd disgwyl i'r cynllun danwario yn unol ag
adroddiadau monitro blaenorol.

Defnyddiwyd y cyllid grant i gyllido cynlluniau cyfalaf a
benderfynwyd yn lleol yn 2022/23, yn lle cyllid o
adnoddau'r Awdurdod ei hun. Bydd y cyllid a arbedir gan
yr Awdurdod o'r grant hwn nawr yn cael ei ddefnyddio i
gyllido prosiectau ADY yn 2023/24.




Cynllun Tanwariant Sylwadau
£'m

Adeilad Addysg 0.145 Mae hyn oherwydd bod addasiadau i'r anabl wedi'u

Mynediad i'r cwblhau ym mhob ysgol uwchradd ac eithrio un. Mae'r

Anabl ysgol uwchradd sy'n weddill wedi'i gohirio hyd nes ceir
canlyniad yr astudiaethau dichonoldeb. Mae gwaith i
ysgolion cynradd yn cael eu cwblhau yn 6l yr angen.
Er bod buddsoddiad sylweddol wedi'i wneud, efallai y
bydd angen rhagor o waith yn y dyfodol i fynd i'r afael ag
anghenion unigolion nad ydynt yn hysbys i ni eto ac, felly,
mae'n ofynnol i'r tanwariant lithro i 2023/24.

Cynlluniau 1.198 Mae rhai cynlluniau yn parhau ac yn cynnwys gwahanol

Llifogydd flynyddoedd ariannol. Yn achos eraill, bu oedi a

amrywiol chaniatawyd estyniadau amser i'w cwblhau gyda sél
bendith Lywodraeth Cymru i ddwyn ymlaen y cyllid, ac
mae cynlluniau eraill wedi eu cwblhau.

Cronfa 0.416 Oherwydd natur y gwaith a'r amser a gymerir i ddarparu

Trafnidiaeth Leol isadeiledd, mae estyniad amser wedi'i sicrhau tan fis

— Gwelliannau i'r Mehefin 2023.

isadeiledd

Isadeiledd 0.178 Mae gwaith yn Amlwch yn cael ei flaenoriaethu ac, er

Morwrol bod gwaith cefndir wedi dechrau ac ymgynghorwyr wedi
eu penodi, mae angen y gyllideb lawn o hyd, a bydd y
rhan fwyaf o'r gwaith yn digwydd yn 2023/24.

Isadeiledd 0.199 Yn unol ag adroddiadau monitro blaenorol, roedd

Ymwelwyr disgwyl i'r cynllun hwn lithro, a rhagwelir y bydd y rhan
fwyaf o'r gwaith yn digwydd yn 2023/24.

Cymunedau 1.191 Bu oedi 0 18 wythnos oherwydd bod y ddaear yn hynod

Cynaliadwy ar wlyb. Bu'n rhaid gwneud gwaith draenio ychwanegol.

gyfer Dysgu — Mae’r gwaith o agor ffosydd a chreu sylfeini concrit wedi

Band B cychwyn. Aros am gadarnhad o gynnydd mewn costau
oherwydd oedi, gwaith draenio, amodau gwael y ddaear
a sylfeini concrit dyfnach.

Grant 0.466 Mae’r broses atgyfeirio gan y Gwasanaethau

Cyfleusterau i'r Cymdeithasol wedi arafu, yn sgil y pandemig, ynghyd a

Anabl phrinder contractwyr. Roedd mwy o atgyfeiriadau wedi’u
cymeradwyo ond, gyda chronfa lai o gontractwyr, nid
yw'r gwaith yn cael ei gwblhau mor gyflym. Mae'r mater
hwn yn cael sylw yn y flwyddyn ariannol sydd i ddod.

Safle Preswyl ar 0.491 Roedd y prisiau tendro cychwynnol a dderbyniwyd yn

gyfer Sipsiwn a uwch na'r cyllid oedd ar gael. Mae gwaith yn mynd

Theithwyr rhagddo i ailgynllunio'r cynllun i leihau'r costau i gyd-fynd
a'r cyllid sydd ar gael.

Gwaith cyfalaf i 0.476 Mae'r gyllideb sy'n weddill wedi ymrwymo i waith sy'n

asedau
presennol

cynnwys 2022/23 a 2023/24. Mae'r gwaith yn cynnwys
buddsoddiad sylweddol yng Nghanolfannau Hamdden
Caergybi ac Amiwch.




Cynllun Tanwariant Sylwadau
£'m
Uwchraddio 0.361 Mae'r gwasanaeth wrthi'n datblygu cynllun gwella
Cyfleusterau cyfleusterau cyhoeddus, a fydd yn rhoi gwell syniad o'r
Cyhoeddus gofynion cyfalaf yn y flwyddyn ariannol nesaf. Rhagwelir
hefyd y gallai cyllid grant pellach ar gyfer gwaith cyfalaf i
gyfleusterau cyhoeddus ddod yn y flwyddyn ariannol
nesaf, a gellid defnyddio rhan o'r gyllideb hon eto fel
cyllid cyfatebol os bydd y cyfle yn codi.

Cerbydau 0.510 Mae cynllun yn cael ei roi ar waith i ddarparu pwyntiau
gwefru cerbydau trydan yn y safle, fodd bynnag, nid
ydynt wedi'u cwblhau eto a, hyd nes y cyflawnir y broses
derfynol, gohiriwyd archebion ar gyfer cerbydau trydan.
Mae cerbydau eraill wedi'u harchebu cyn diwedd y
flwyddyn, fodd bynnag, oherwydd yr amser a gymerir i'w
cyflenwi, byddant yn cael eu derbyn ar 6l diwedd y
flwyddyn ac, felly, bydd yn ofynnol i'r gyllideb lithro i'r
flwyddyn ariannol 2023/24.

Cronfa Gofal 0.694 Hawliwyd £0.852m drwy'r ICF yn y flwyddyn flaenorol a
Integredig (ICF) thrwy gyllid a ddadleolwyd, i'r prosiectau lithro i 2022/23
i'w cwblhau. Bydd rhai o'r prosiectau'n parhau yn
2023/24 a chytunwyd gyda'r tim rhanbarthol y gellir dwyn
ymlaen y cyllid i gyllido’r gwaith o’'u cwblhau yn 2023/24.

3.2 Cronfeydd Wrth Gefn a Balansau Arian Parod — Mae balansau arian parod y Cyngor yn
cynnwys adnoddau refeniw a chyfalaf a chyllid ar gyfer llif arian. Roedd adnoddau arian parod
craidd y Cyngor fel a ganlyn:-

Drafft Terfynol

Cronfeydd Wrth Gefn a Darpariaethau y gellir eu 31 Mawrth 31 Mawrth
defnyddio 2023 2022

£'m £'m
Cronfa wrth gefn gyffredinol Cronfa’r Cyngor 13.967 12.278
Cronfeydd wrth gefn clustnodedig 19.637 23.181
Cronfa wrth gefn y Cyfrif Refeniw Tai (CRT) 12.107 12.333
Cronfeydd wrth gefn ysgolion 6.716 7.827
Cronfeydd wrth gefn derbyniadau cyfalaf 1.908 2.381
Grant Cyfalaf heb ei Ddefnyddio 0.407 0.000
Cyfanswm y cronfeydd wrth gefn y gellir eu 54.742 58.000
defnyddio
Darpariaethau 5.037 4.915
Cyfanswm y cronfeydd wrth gefn y gellir eu 59.779 62.915
defnyddio a’r darpariaethau




3.3 Allanoli benthyca — Mae angen sylfaenol y Cyngor i fenthyca ar gyfer gwariant cyfalaf yn cael
ei alw yn Ofyniad Cyllido Cyfalaf (GCC). Mae’r ffigwr hwn yn fesur o sefyllfa’'r Cyngor o ran
dyledion. Mae’r GCC yn deillio o weithgareddau cyfalaf y Cyngor a’r adnoddau a ddefnyddiwyd
i dalu am y gwariant cyfalaf. Mae’'n cynrychioli gwariant cyfalaf 2022/23 a gyllidwyd drwy
fenthyca, a gwariant cyfalaf a gyllidwyd drwy fenthyca yn y blynyddoedd blaenorol nad ydyw
eto wedi cael ei ad-dalu gyda refeniw neu adnoddau eraill. Rhan o weithgareddau trysorlys y
Cyngor yw mynd i’r afael &'r gofynion cyllido ar gyfer yr angen benthyca hwn. Gan ddibynnu
ar y rhaglen gwariant cyfalaf, mae’r Gwasanaeth Trysorlys yn trefnu arian parod y Cyngor er
mwyn sicrhau bod arian parod digonol ar gyfer y cynlluniau cyfalaf a'r gofynion llif arian. Gallai
hyn gael ei gyllido drwy fenthyca gan gyrff allanol (megis y Llywodraeth, drwy’r Bwrdd
Benthyciadau Gwaith Cyhoeddus (PWLB) neu’r marchnadoedd arian) neu drwy ddefnyddio
adnoddau arian parod dros dro o fewn y Cyngor. Ni fenthycwyd unrhyw gyllid allanol yn ystod
blwyddyn ariannol 2022/23.

3.3.1 Benthyca Gros a’r GCC - Er mwyn sicrhau bod y lefelau benthyca’n ddarbodus dros y
tymor canol ac y benthycir at ddibenion cyfalaf yn unig, dylai'r Cyngor sicrhau nad yw ei
fenthyca allanol gros, ac eithrio yn y tymor byr, yn uwch na chyfanswm y gofyniad cyllido
cyfalaf yn y flwyddyn flaenorol ynghyd ag amcangyfrif o unrhyw ofynion cyllido cyfalaf
ychwanegol ar gyfer y flwyddyn ariannol gyfredol a’r ddwy flynedd ariannol nesaf. Yn ei
hanfod, mae hyn yn golygu nad yw’r Cyngor yn benthyca er mwyn cefnogi gwariant
refeniw.

Mae’r strategaeth fenthyca fewnol bellach wedi bod ar waith yn ystod yr ychydig
flynyddoedd diwethaf. Mae’r benthyca gros o £123.8m ar 31 Mawrth 2023 yn llai na’r
GCC a ragwelir ar gyfer y ddwy flynedd nesaf:-

Gwirioneddol | Amcangyfrif Amcangyfrif

2022/23 2023/24 2024/25
£'m £'m £'m
Gofyniad Cyllido Cyfalaf 144.1 173.9 202.7

3.3.2 Benthyca mewnol - yw pan ddisgwylir, dros y tymor canol, i'r cyfraddau buddsoddi
barhau i fod yn is na’r cyfraddau benthyca tymor hir. Mae hyn yn golygu y byddai
ystyriaethau gwerth am arian yn dangos y gellid cael gwerth am arian drwy osgoi cymryd
benthyciadau allanol newydd a drwy ddefnyddio balansau arian parod mewnol i gyllido
gwariant cyfalaf newydd, neu yn lle dyledion allanol sy’n aeddfedu. Byddai hyn yn
sicrhau’r arbedion tymor byr gorau. Y ffigwr benthyca mewnol yw’r gwahaniaeth rhwng
y GCC a’r Sefyllifa Benthyca Gros. Fel y gwelir o’r tabl isod, ar ddechrau’r flwyddyn, y
sefyllfa fenthyca fewnol oedd £12.5m. Nid oedd unrhyw fenthyciadau PWLB newydd yn
ystod y flwyddyn ac roedd oedd angen ad-dalu £2.285m, a derbyniwyd benthyciad di-
log 0 £1.123m yn ystod y flwyddyn (yn unol & 3.4 a 3.5 isod). Mae hyn yn golygu bod y
sefyllfa benthyca mewnol ar 31 Mawrth 2023 yn £20.3m:-

31 Mawrth 2022 31 Mawrth 2023
Gwirioneddol Gwirioneddol
£m £°'m
Sefylifa fenthyca gros 125.3 123.8
GCC 137.8 144.1
(Tangyllido / Gorgyllido'r GCC (12.5) (20.3)

3.4 Benthyciadau eraill - Yn ystod y flwyddyn, ni wnaeth y Cyngor gymryd unrhyw fenthyciadau
tymor byr eraill. Derbyniwyd benthyciad di-log o £1.123m yn ystod 2022/23 i gyllido gwariant
cyfalaf ar brosiectau arbed ynni a bydd yn cael ei ad-dalu mewn rhandaliadau blynyddol.



3.5

3.6

Ad-dalu Dyledion - Roedd tri benthyciad PWLB yn aeddfedu yn ystod y flwyddyn. Roedd £1m
yn aeddfedu ar 19 Awst 2022. Cymerwyd y benthyciad yn wreiddiol ym mis Gorffennaf 2007
ar sail cyfradd llog 0 5.35%. Roedd £1.0m wedi'i aeddfedu ar 16 lonawr 2023. Cymerwyd y
benthyciad yn wreiddiol ym mis Mai 1995 ar sail cyfradd llog o 8.5%. Roedd £0.285m wedi'i
aeddfedu ar 31 Mawrth 2023. Cymerwyd y benthyciad yn wreiddiol ym mis Mai 1995 ar sail
cyfradd llog o 8.5%. Nid oes benthyciadau tymor byr yn weddill.

Buddsoddiadau — Y strategaeth fuddsoddi ddisgwyliedig oedd cadw at adneuon tymor
byrrach (hyd at 364 diwrnod), er y cedwid y gallu i fuddsoddi am gyfnodau hwy. Roedd disgwy!l
i falansau arian parod fod hyd at £65m, yn amrywio rhwng £38m a £65m. Roedd y gyllideb llog
0 £5k a osodwyd ar gyfer 2022/23 yn seiliedig ar y llog a dderbyniwyd y flwyddyn flaenorol,
gan ystyried y cyfraddau llog isel, buddsoddiadau cyfyngedig mewn Awdurdodau Lleol eraill
a'r ffaith bod enillion ar fuddsoddiadau yn parhau i fod yn agos at sero ar adeg paratoi'r gyllideb
y gellir derbyn llog arni ar gyfer 2022/23. Fodd bynnag, gyda chyfraddau llog yn codi’n uwch
na'r hyn a ragwelwyd ar adeg paratoi cyllideb 2022/23 ac, felly'n darparu mwy o gyfleoedd i
fuddsoddi arian dros ben, mae balansau cyfartalog o £55.8m wedi sicrhau £0.86m ar gyfradd
llog gyfartalog 01.55%.

Bu gwelliant o ran adenillion buddsoddiadau yn ystod 2022/23 wrth i fanciau canolog, gan
gynnwys Banc Lloegr, sylweddoli nad oedd pwysau chwyddiant yn rhywbeth dros dro, a bod
galw am bolisi ariannol tynnach. Gan ddechrau ym mis Ebrill ar 0.75%, cynyddodd y Gyfradd
Banc yn raddol naill ai 0.25% neu 0.5%, gan gyrraedd 4.25% erbyn diwedd y flwyddyn ariannol,
gyda'r potensial am un neu ddau gynnydd pellach yn 2023/24.

Roedd rhai o adneuon y Cyngor mewn cyfrifon nad oes angen rhoi rhybudd ar gyfer tynnu
arian allan ac maent yn talu llog ar gyfraddau sy’'n agos i'r gyfradd sylfaenol ar y pryd,
£11.521m ar 1.25% ar 31 Mawrth 2023 (31 Mawrth 2022 £38.616m ar 0.05%). Roedd pedwar
buddsoddiad tymor byr arall ar 31 Mawrth 2023 - £30.0m ar gyfradd llog 0 3.96% (£7.5m ar
0.77% ar 31 Mawrth 2022). Roedd pob buddsoddiad am lai na blwyddyn.

Ar 22 Gorffennaf 2022, aeddfedodd buddsoddiad o £7.5m gyda Goldman Sachs (oedd yn
daladwy ar 31 Mawrth 2022), ac fe'i hail-fuddsoddwyd ar yr un dyddiad. Ceir manylion am yr
holl fuddsoddiadau newydd yn y flwyddyn, gyda’'u cyfraddau llog, yn y tabl isod:-

Dyddiad Dyddiad Cyfradd
Dechrau Dod i ben Llog Swm
Gwrth Barti % £

Banc y National Westminster 11/04/2022 11/10/2022 1.30 10,000,000
Santander 10/05/2022 | 10/11/2022 1.47 7,500,000
Cymdeithas Adeiladu Nationwide | 17/05/2022 | 17/08/2022 0.97 7,500,000
Goldman Sachs 22/07/2022 | 22/12/2022 2.18 7,500,000
Cymdeithas Adeiladu Nationwide | 17/08/2022 | 17/11/2022 1.87 7,500,000
Banc y National Westminster 11/10/2022 11/01/2023 2.70 10,000,000
Cyngor Bwrdeistref Sirol Wrecsam | 25/10/2022 | 25/04/2023 3.80 5,000,000
Santander 10/11/2022 | 10/02/2023 3.24 7,500,000
Cymdeithas Adeiladu Nationwide | 17/11/2022 | 17/02/2023 3.03 7,500,000
Cyngor Cernyw 25/11/2022 | 27/02/2023 3.06 5,000,000
Goldman Sachs 22/12/2022 | 22/06/2023 3.83 7,500,000
Banc y National Westminster 11/01/2023 | 11/07/2023 4.10 10,000,000
Santander 10/02/2023 | 10/05/2023 4.00 7,500,000
Cyngor Cernyw 27/02/2023 | 24/03/2023 3.90 5,000,000




3.7 Sefylifa’r Trysorlys ar 31 Mawrth 2023 — Mae sefyllifa dyledion a buddsoddi’r Cyngor yn cael

ei threfnu gan y Gwasanaeth Rheoli Trysorlys er mwyn sicrhau hylifedd digonol ar gyfer y
gweithgareddau refeniw a chyfalaf, diogelwch ar gyfer buddsoddiadau ac i reoli risgiau o fewn
yr holl weithgareddau rheoli trysorlys. Mae gweithdrefnau a rheoliadau er mwyn cyflawni’r
amcanion hyn wedi eu hen sefydlu drwy gyflwyno'r adroddiadau a nodir yn y crynodeb i
Aelodau, a thrwy weithgareddau swyddogion yn unol &'r Strategaeth Rheoli Trysorlys ar gyfer
2022/23. Nid aethpwyd tu hwnt i’r terfynau uchaf ar gyfer cyfraddau sefydlog a chyfraddau
amrywiol yn ystod y flwyddyn. Mae ffigyrau benthyca a buddsoddir Cyngor ar ddiwedd
blynyddoedd ariannol 2021/22 a 2022/23 fel a ganlyn: -

31 MAWRTH 2022 31 MAWRTH 2023
Cvfradd Aeddfedrwydd Cyfradd Aeddfedrwydd
Gy?artalog (bﬁ\(f%ﬂ‘égd) Gy]Yartang (bl(;)r,mfya(;tdacl)zgd)
£'m (%) £'m (%)
Dyled i'r PWLB 121.9 4.58 29.58 119.6 4.54 29.15
Dyledion Eraill 3.4 0 4.03 4.2 0 3.73
Cyfanswm 125.3 123.8
GCC 137.8 144.1
Gor / (tan) fethyca (12.5) (20.3)
Buddsoddiadau tymor
sefydlog (pob un <1 7.500 0.765 30.000 3.96
blwyddyn, wedi eu rheoli
yn fewnol ac ar gyfradd
sefydlog) 38.616 0.05 11.521 1.25
Buddsoddiadau di-
rybudd (pob un wedi ei
reoli yn fewnol)
Cyfanswm 46.116 0.17 41.521 3.21
Buddsoddiadau

Dadansoddiad pellach o’r benthyca yn 6l y cyfnod aeddfedu:-

31 MAWRTH 2022 31 MAWRTH 2023
£'m % £'m %
o’r o’r
cyfanswm cyfanswm

Cyfanswm benthyca 125.3 100 123.8 100
Llai na 12 mis 2.7 2.2 2.3 1.9
1 — 3 blynedd 3.4 2.7 3.3 2.7
4 — 6 blynedd 4.5 3.6 5.6 4.5
7 — 10 mlynedd 4.9 3.9 3.8 3.1
10 mlynedd a mwy 109.8 87.6 108.8 87.8

Ni chymerwyd benthyciadau newydd yn ystod y flwyddyn (tymor hir neu fyr), gyda benthyciad
di-log yn cael ei dderbyn yn y flwyddyn fel y nodir yn 3.4 uchod. Mae ad-daliadau dyled wedi
cael eu disgrifio ym mhwynt 3.5 uchod. Felly, mae'r symudiadau yn y categoriau uchod yn unol
a dyddiadau aeddfedu’r benthyciadau yn unig.

Strategaeth Rheoli Trysorlys y Cyngor 2022/23
4.1 Aildrefnu Dyledion — Ni chafodd unrhyw ddyledion eu haildrefnu yn ystod y flwyddyn gan fod

y gwahaniaeth o0 1% ar gyfartaledd rhwng cyfraddau benthyca newydd y PWLB a chyfraddau
ad-dalu cynamserol yn golygu nad oedd yn werth aildrefnu.



4.2

4.3

4.4

4.5

Benthyca cyn bod angen — Yn ystod y flwyddyn, ni wnaeth y Cyngor fenthyg mwy nag yr
oedd ei angen, na chyn bod angen, dim ond er mwyn elwa ar fuddsoddi'r symiau ychwanegol
a fenthycwyd.

Polisi Buddsoddi — Mae polisi buddsoddi’r Cyngor yn cael ei reoli gan ganllawiau buddsoddi
Llywodraeth Cymru, a roddwyd ar waith yn y Datganiad ar y Strategaeth Rheoli Trysorlys
blynyddol a gymeradwywyd gan y Cyngor ar 10 Mawrth 2022. Mae’r polisi hwn yn nodi’r dull
ar gyfer dewis gwrthbartion buddsoddi, ac mae’n seiliedig ar statws credyd a ddyfarnwyd gan
y tair prif asiantaeth statws credyd ac ar ddata ychwanegol mewn perthynas &'r farchnad
(megis rhagolygon ar gyfer cyfraddau, cyfnewidiadau diffyg credyd, prisiau cyfranddaliadau
banc ac ati). Roedd y gweithgareddau buddsoddi yn ystod y flwyddyn yn cydymffurfio &’r
strategaeth a gymeradwywyd ac nid oedd gan y Cyngor unrhyw anawsterau hylifedd. Pan fydd
y Cyngor yn buddsoddi ei arian dros ben, yr elfen bwysicaf yw diogelwch y buddsoddiad, ac
yna pa mor hawdd yw cael gafael ar arian parod pe bai’r Cyngor ei angen ac wedyn canran y
llog y bydd y Cyngor yn ei dderbyn am y buddsoddiad. Y strategaeth ar fuddsoddi arian parod
dros ben fyddai benthyca tymor byr gydag Awdurdodau Lleol eraill i sicrhau’r enillion mwyaf
mewn ffordd ddiogel.

Strategaeth fenthyca a rheoli risg cyfraddau llog — Yn ystod 2022/23, cynhaliodd y Cyngor
sefyllfa o danfenthyca. Roedd hyn yn golygu nad oedd yr angen benthyca cyfalaf (y Gofyniad
Cyllido Cyfalaf) wedi’i gyllido’n llawn & dyled benthyciadau, gan fod arian parod a oedd yn
cefnogi cronfeydd wrth gefn, balansau a llif arian y Cyngor yn cael ei ddefnyddio fel cam dros
dro. Roedd y strategaeth hon yn un ddarbodus gan fod enillion ar fuddsoddiadau yn isel iawn
ac roedd angen ystyried lleihau risg gwrthbartion wrth fuddsoddi hefyd.

Polisi Darpariaeth Refeniw Isaf (MRP) — Yn 2022/23, rhoddodd y Cyngor bolisi MRP newydd
ar waith ar 6l gofyn am gyngor gan ei gynghorwyr Trysorlys. Mae’r polisi newydd yn ddull mwy
darbodus, gyda’r tdl MRP yn adlewyrchu’r newid yng ngwerth asedau. Gellir gweld y polisi
newydd yn Atodiad 6 o’r Datganiad ar y Strategaeth Rheoli'r Trysorlys ar gyfer 2023/24, a
gymeradwywyd gan y Cyngor llawn ar 9 Mawrth 2023.

Rheoli’r Trysorlys

Mae’r dangosyddion Darbodus canlynol wedi’u cynnwys yn Atodiad 11 o’r Datganiad ar y
Strategaeth Rheoli'r Trysorlys. Gweler isod esboniad byr o beth yw’r dangosyddion a sut y byddant
yn cael eu cyfrifo. Bydd Adran 6 yr adroddiad hwn yn dadansoddi’r gwahaniaethau rhwng y
Dangosyddion Darbodus gwirioneddol a’r rhai a ragwelwyd ar gyfer 2022/23.

Gwariant Cyfalaf — Amcangyfrif o Wariant Cyfalaf — Dyma’r rhagolwg o’r Gwariant Cyfalaf
rhwng 2022/23 a 2025/26, ac mae’n seiliedig ar y Rhaglen Gyfalaf ar gyfer 2022/23 a’r
Strategaeth Gyfalaf ar gyfer 2023/24.

Angen y Cyngor i Fenthyca (y Gofyniad Cyllido Cyfalaf) - Dangosydd darbodus arall yw
Gofyniad Cyllido Cyfalaf (GCC) y Cyngor. Yn syml, y GCC yw cyfanswm y gwariant cyfalaf
hanesyddol sy’n weddill na thalwyd amdano eto, naill ai o adnoddau refeniw neu gyfalaf. Yn
ei hanfod, mae’n cyfateb i angen benthyca sylfaenol y Cyngor. Bydd unrhyw wariant cyfalaf
uwch na hynny, ac na thalwyd amdano’n syth drwy adnoddau refeniw neu gyfalaf, yn
cynyddu’r GCC. Nid yw'r GCC yn cynyddu am gyfnod amhenodol, gan fod y ddarpariaeth
refeniw isaf (MRP) yn dal refeniw blynyddol statudol sydd, yn fras, yn lleihau’r angen i
fenthyca yn unol & hyd oes pob ased ac, felly, codir tdl am yr asedau cyfalaf fel y byddant
yn cael eu defnyddio.

Doethineb Ariannol — Dyledion Gros a’r GCC — Mae angen i’r Cyngor sicrhau nad yw ei
ddyledion gros, ac eithrio yn y tymor byr, yn fwy na chyfanswm y GCC yn y flwyddyn
flaenorol, ynghyd &'r amcangyfrif o unrhyw GCC ychwanegol ar gyfer 2022/23 a’r ddwy
flynedd ariannol ganlynol. Mae hyn yn golygu bod peth hyblygrwydd ar gyfer benthyca
cyfyngedig cynnar ar gyfer y blynyddoedd i ddod, ond mae’'n sicrhau na fenthycir at
ddibenion refeniw.



e Dyledion Allanol - Y trothwy awdurdodedig ar gyfer dyledion allanol - Mae dangosydd
darbodus allweddol arall yn cyfyngu lefel y benthyca i uchafswm penodol. Mae’n uchafswm
na fedrir benthyca’n allanol y tu draw iddo, ac mae angen i’r uchafswm hwn gael ei osod neu
ei adolygu gan y Cyngor llawn. Mae’n adlewyrchu lefel y ddyled allanol, er nad yn ddelfrydol,
y gellir ei chynnal yn y tymor byr, ond nad yw’'n gynaliadwy yn y tymor hir. Dyma’r cyfyngiad
statudol y penderfynir arno o dan Adran 3 (1) Deddf Llywodraeth Leol 2003. Mae’r
Llywodraeth yn cadw’r opsiwn i reoli naill ai cynlluniau’r holl gynghorau, neu gynlluniau
cyngor penodol, er nad yw'’r pwer hwn wedi’i roi ar waith hyd yma. Mae’r Swyddog Adran
151 yn adrodd fod y Cyngor wedi cydymffurfio &'r dangosydd darbodus hwn yn ystod y
flwyddyn gyfredol ac nad yw’n rhagweld anawsterau ar gyfer y dyfodol. Mae’r safbwynt hwn
yn ystyried yr ymrwymiadau presennol, y cynlluniau presennol a’r cynigion yn yr adroddiad
ar y gyllideb. Mae’r Uchafswm Awdurdodedig yn cael ei osod yn flynyddol yn y Datganiad ar
y Strategaeth Rheoli’r Trysorlys a bydd yn cael ei gymeradwyo gan y Cyngor llawn.

e Y terfyn gweithredol — Dyma’r terfyn na ddisgwylir i ddyledion allanol fod yn uwch nag ef
fel arfer. Yn y rhan fwyaf o achosion, byddai hwn yn ffigwr tebyg i'r GCC, ond gallai fod yn
is neu’n uwch gan ddibynnu ar lefelau’r dyledion gwirioneddol a’r gallu i gyllido
tanfenthyciadau drwy adnoddau ariannol eraill. Mae’n dderbyniol cael cyfnodau pan fo’r
sefyllfa wirioneddol naill ai o dan neu uwchben y terfyn gweithredol ar yr amod nad eir y tu
hwnt i'r terfyn awdurdodedig. Gosodir y Terfyn Gweithredol yn flynyddol yn y Datganiad ar y
Strategaeth Rheoli’r Trysorlys a chaiff ei gymeradwyo gan y Cyngor llawn.

e Fforddiadwyedd — Y gymhareb rhwng costau cyllido a’r ffrwd refeniw net — Mae’r
dangosydd hwn yn nodi’r duedd yng nghost cyfalaf (benthyca a chostau rhwymedigaethau
hirdymor eraill net o incwm o fuddsoddiadau) yn erbyn y llif refeniw net.

6. Y Dangosyddion Darbodus Gwirioneddol o gymharu &’r Rhai a Ddisgwyliwyd
6.1 Ynystod 2022/23, cydymffurfiodd y Cyngor &’i ofynion deddfwriaethol a rheoleiddio. Mae’r data

allweddol ar gyfer y dangosyddion darbodus a’r dangosyddion trysorlys gwirioneddol, sy’n nodi
effaith y gweithgareddau gwariant cyfalaf yn ystod y flwyddyn, gyda chymaryddion, fel a

ganlyn:-
Data ar gyfer Dangosyddion Darbodus a 2021/22 2022/23 2022/23
Thrysorlys Gwirioneddol Gwirioneddol | Gwreiddiol | Gwirioneddol
£'m £'m £'m
Gwariant Cyfalaf
Dim CRT 23.734 17.177 29.510
CRT 9.723 18.784 11.180
. Cyfanswm 33.457 35.961 40.690
Cyfanswm Gofynion Cyllido Cyfalaf:
Dim CRT 99.387 107.867 105.824
CRT 38.415 43.646 38.287
Cyfanwm 137.802 151.513 144111
Benthyca Gros 124.348 144.335 123.800
Dyledion Allanol 124.348 144.335 123.800
Buddsoddiadau
Mwy nag 1 flwyddyn 0 0 0
Llai nag 1 flwyddyn 46.116 15.000 41.522
Cyfanswm 46.116 15.000 41.522
Costau cyllido fel cyfran o’r llif refeniw net — 4.50% 4.40% 2.78%
Cronfa’r Cyngor
Costau cyllido fel cyfran o'r llif refeniw net - 9.12% 13.40% 7.18%
CRT




6.2

6.3

6.4

6.5

Y Dangosydd Darbodus cyntaf yn y tabl uchod yw’r Gwariant Cyfalaf. Y Gwariant Cyfalaf a
ragwelwyd ar adeg paratoi’r Dangosyddion Darbodus ar gyfer 2022/23 oedd £35.961m. Fodd
bynnag, y gwir wariant oedd £40.690m. Roedd y dangosydd darbodus yn seiliedig ar y gyllideb
gyfalaf a gymeradwywyd ar gyfer 2022/23 (£35.961m). Fodd bynnag, nid yw’r gyllideb hon yn
cynnwys unrhyw symiau ar gyfer llithriad o’r flwyddyn flaenorol a, hefyd, y ffaith fod cynlluniau
ychwanegol wedi’'u hychwanegu i'r rhaglen gyfalaf drwy gydol y flwyddyn - dyna pam fod
gwariant cyfalaf nad yw'n ymwneud &’r CRT yn uwch na’r gyllideb wreiddiol. Dylid cyfeirio at
baragraff 3.1 yn yr adroddiad hwn i weld y gyllideb gyfalaf derfynol nad yw’'n ymwneud &’r CRT
o0 gymharu a&’r gwariant gwirioneddol a’r rhesymau am y tanwariant gwirioneddol yn erbyn y
gyllideb. Mae tanwariant sylweddol ar wariant cyfalaf y CRT, yn bennaf oherwydd gwaith
annisgwyl, oedi o ran cynllunio, materion yn ymwneud & thendro a / neu anawsterau wrth gael
cymeradwyaeth asiantaethau allanol ar gyfer rhai agweddau o gynliun.

Yr ail ddangosydd Darbodus yn y tabl uchod yw’r Gofyniad Cyllido Cyfalaf (GCC). Ni chaniateir
i angen sylfaenol y Cyngor i fenthyca (GCC) godi am gyfnod amhenodol. Mae rheolaethau
statudol wedi eu sefydlu er mwyn sicrhau bod asedau cyfalaf yn cael eu codi yn fras yn erbyn
refeniw yn ystod oes yr ased. Mae angen i'r Cyngor godi tal refeniw blynyddol, y cyfeirir ato fel
y Ddarpariaeth Refeniw Isaf (MRP), er mwyn lleihau’r GCC. Yr hyn ydyw, mewn gwirionedd,
yw ad-daliad o’r angen i fenthyca. Mae hyn yn wahanol ir trefniadau rheoli trysorlys sy’n
sicrhau bod arian parod ar gael ar gyfer ymrwymiadau cyfalaf. Gall dyledion allanol hefyd gael
eu benthyca neu eu had-dalu ar unrhyw adeg, ond nid yw hyn yn newid y GCC. Gellir hefyd
leihau cyfanswm y GCC drwy:-

. ddefnyddio adnoddau cyllido cyfalaf ychwanegol (megis derbyniadau cyfalaf sydd heb
eu defnyddio); neu

° codi mwy na’r tal refeniw statudol (MRP) bob blwyddyn drwy’r Ddarpariaeth Refeniw
Gwirfoddol (VRP).

Y GCC a ragwelwyd ar adeg paratoi'r Dangosyddion Darbodus ar gyfer 2022/23 oedd
£151.513m. Fodd bynnag, roedd y GCC gwirioneddol yn sylweddol is ar £144.111m. Y rheswm
am Yy gostyngiad yng GCC y CRT yw tanwariant yn erbyn cyllideb y CRT, gan olygu na
chymerwyd unrhyw fenthyciadau yn 2022/23 ar gyfer y CRT. Un rheswm bod y GCC nad yw’'n
ymwneud &’r CRT yn is oedd gostyngiad yn swm y Benthyca Digefnogaeth yr oedd ei angen
mewn perthynas &'r Rhaglen Cymunedau Dysgu Cynaliadwy yn 2022/23. Cyllidwyd y gwariant
gan grantiau yn bennaf, gan leihau’r angen i fenthyca. Rheswm arall oedd bod grantiau
ychwanegol wedi'u dyfarnu yn ystod y flwyddyn i sybsideiddio ffynonellau cyllido eraill megis
Benthyca & Chefnogaeth. Roedd hyn yn golygu bod angen llai o Fenthyca & Chefnogaeth, gan
ostwng y ffigwr GCC. Serch hynny, yn y dyfodol, defnyddir y ffynhonnell gyllido hon wedi’i
sybsideiddio i gyllido Gwariant Cyfalaf yn 2023/24 a bydd yn cynyddu’r GCC.

Nid aethpwyd tu hwnt i'r Terfyn Benthyca Awdurdodedig (£185m) na’r Terfyn Gweithredol
(£180m) yn ystod y flwyddyn, gyda swm y ddyled Allanol yn cyrraedd uchafswm o ddim ond
£125.273m.

Roedd y costau Cyllido, fel cyfran o'r llif refeniw net ar gyfer y Gronfa Gyffredinol (2.78%), yn
is na’r cyfanswm a ragwelwyd (4.40%) a hynny oherwydd bod costau cyllido yn is, a briodolir
i'r newid yng nghyfrifiad MRP, gan arwain at dal MRP is, a llog ychwanegol a gafwyd yn uwch
na'r disgwyl na phan baratowyd y dangosydd darbodus ar gyfer 2022/23. Roedd y costau
cyllido, fel cyfran o'r llif refeniw net ar gyfer y CRT (7.18%) yn is na'r cyfanswm disgwyliedig
(13.40%), oherwydd bod y costau cyllido’n sylweddol is na'r disgwyl ar adeg paratoi'r
dangosydd arfaethedig ar gyfer 2022/23 (priodolir hyn i'r newid yng nghyfrifiad MRP, gan
arwain at dal MRP is, a llai o ofynion benthyca). Golygodd y tanwariant ar CRT fod swm y
cyfraniadau Refeniw sydd eu hangen i gyllido’rr rhaglen gyfalaf yn 2022/23 wedi gostwng o
£10.1mi £7.4m.

Ar 9 Mawrth 2023, cymeradwyodd y Cyngor llawn y Datganiad ar y Strategaeth Rheoli'r
Trysorlys ar gyfer 2023/24. Roedd y Datganiad ar y Strategaeth yn seiliedig ar y Strategaeth
Gyfalaf, a rhagwelir y bydd angen i'r Cyngor fenthyca £26.1m yn ychwanegol yn 2023/24 ar
gyfer y Gronfa Gyffredinol a’r CRT, cyfanswm o £30.7m yn 2024/25 a chyfanswm pellach o
£21.4m yn 2025/26 i gyllido ei Raglen Gyfalaf, gan nodi y rhagwelir y bydd mwyafrif y
benthyca hwn yn cyllido rhaglen gyfalaf y CRT. Bydd y benthyca ychwanegol yn effeithio ar
yr MRP a godir i gyllido’r costau cyllido cyfalaf. Yn 2023/24, rhagwelir y bydd yr MRP yn
£1.6m, £2.0m yn 2024/25 a £2.1m yn 2025/26.

Ar 6 Ebrill 2023, buddsoddodd Cyngor Sir Ynys Mén £5m gyda Chymdeithas Adeiladu
Nationwide gyda chyfradd llog o0 4.17%. Aeddfedodd y buddsoddiad ar 6 Gorffennaf 2023, a
chafodd ei ddwyn ymlaen am 6 mis arall gyda chyfradd llog o 5.47%.

Ar 25 Ebrill 2023, aeddfedodd buddsoddiad o £56m gyda Chyngor Bwrdeistref Sirol Wrecsam
a chafodd ei ddwyn ymlaen am 6 mis arall gyda chyfradd llog o 4.3%

Ar 10 Mai 2023, aeddfedodd buddsoddiad o £7.5m gyda Santander a chafodd ei ddwyn
ymlaen am 6 mis arall gyda chyfradd llog o 4.76%.

Ar 22 Mehefin 2023, aeddfedodd buddsoddiad o £7.5m gyda Goldman Sachs a chafodd ei
ddwyn ymlaen am 6 mis arall gyda chyfradd llog 0 5.52%.

Ar 11 Gorffennaf 2023, aeddfedodd buddsoddiad o £10m gyda NatWest a chafodd ei ddwyn
ymlaen am 6 mis arall gyda chyfradd llog o 5.88%.

Hyd yma, ni fu unrhyw brif ad-daliadau o fenthyca PWLB gan Gyngor Sir Ynys Mon. Mae
disgwyl i £1.854m gael ei ad-dalu yn ddiweddarach ym miwyddyn ariannol 2023/24.

Roedd y gyllideb ar gyfer llog 0 £1.424m a osodwyd ar gyfer 2023/24 yn seiliedig ar y cynnydd
mewn cyfraddau llog, ac felly'n darparu mwy o gyfleoedd i fuddsoddi arian dros ben. Y llog a
dderbyniwyd hyd at chwarter 1 2023/24 oedd £379k, a rhagwelir y gellir sicrhau’r llog o'r
gyllideb yn 2023/24.

Gellir gweld y gyfradd llog diweddaraf a ragwelir gan Link Group (ar 18 Gorffennaf 2023) yn
y tabl isod:-

Rhagolygon Cyfradd Llog

Banc 2023 2023 2024 2024 2024 2024 2025 2025
Link 5.50% 5.50% 5.50% 5.25% 4.75% 4.25% 3.75% 3.25%

Graddfar  Medi ‘ Rhagfyr | Mawrth ‘ Mehefin Medi Rhagfyr ~ Mawrth  Mehefin

Casgliad

Roedd perfformiad Rheoli Trysorlys y Cyngor yn ystod y flwyddyn yn unol &'r strategaeth o
fuddsoddiadau risg isel / enillion isel a dull benthyca a gynlluniwyd i leihau taliadau llog gymaint &
phosibl.

Mae’r perfformiad yn erbyn y Dangosyddion Darbodus a osodwyd gan y Cyngor yn dangos bod
gweithgareddau Rheoli Trysorlys y Cyngor yn cael eu cynnal mewn ffordd reoledig sy’'n sicrhau
diogelwch ariannol y Cyngor ac nad ydynt yn rhoi'r Cyngor mewn unrhyw berygl ariannol sylweddol
o ran benthyca anfforddiadwy neu ormodol.

Mae Strategaeth Rheoli Trysorlys y Cyngor, a’i berfformiad yn erbyn y strategaeth, yn ystyried y
ffactorau economaidd allanol ac mae’n cael ei hadolygu’n gyson i sicrhau mai hon yw'r strategaeth
fwyaf priodol wrth symud ymlaen.



ARGYMHELLION
Argymhellir bod y Pwyllgor yn:-

(i) Nodiy bydd y ffigyrau alldro yn yr adroddiad hwn yn parhau i fod yn rhai dros dro nes bod yr
archwiliad o Ddatganiad Cyfrifon 2022/23 wedi’i gwblhau a’i lofnodi; adroddir fel sy’n briodol ar
unrhyw addasiadau sylweddol sy’n deillio o’r ffigyrau a gynhwysir yn yr adroddiad hwn;

(i)  Nodi’r dangosyddion darbodus a thrysorlys dros dro ar gyfer 2022/23 yn yr adroddiad hwn;

(iii) Ystyried yr adroddiad rheoli trysorlys blynyddol ar gyfer 2022/23 a’i gyflwyno i gyfarfod nesaf
y Pwyllgor Gwaith gydag unrhyw sylwadau.

Papurau Cefndir:-

Datganiad ar y Strategaeth Rheoli Trysorlys ar gyfer 2022/23
Dangosyddion Darbodus a Thrysorlys 2022/23

Adroddiad Adolygiad Canol Blwyddyn ar Reoli’r Trysorlys 2022/23
Adroddiad Alldro Cyfalaf 2022/23

